ՀԻՄՆԱՎՈՐՈՒՄ

«Հա​յաս​տանի Հանրապետության կառա​վա​րու​թյան 2020 թվականի դեկտեմբերի 30-ի N 2215-Ն որոշման մեջ փոփոխություն ու լրացում կա​տա​րելու և գնման գործընթաց կազմակերպելու մասին» ՀՀ կառավարության որոշման նախագծի
1. Անհրաժեշտությունը. 2020 թվականին մարտական գործողությունների ընթացքում հոգեբանական տրավմաներ կամ հետտրավմատիկ ստրեսային խանգարումներ ունեցող զինծառայողների հոգեբանական առողջությունը վերականգնելու ժամանակ ««Լեռնային Հայաստան» հանգստյան տուն» պետական հիմնարկում սննդի պատրաստման ծառայությանների գծով պայմանագրային պարտավորությունների ստանձնումը և դրանց կատարումը:
  2. Ընթացիկ իրավիճակը և խնդիրները. Հաշվի առնելով, որ տվյալ ժամանակահատվածում ««Լեռնային Հայաստան» հանգստյան տուն» պետական հիմնարկի համար սննդի պատրաստման ծառայության համար պայմանագիր կնքված չի եղել, գնահատելով ստեղծված իրավիճակը և հարցի կարևորությունն ու խիստ անհրաժեշտությունը, պետական հիմնարկի ղեկավարությունը զինծառայողների պարենավորման գործընթացն կազմակերպել է 2019թ-ին սննդի մատուցման ծառայություն փաստացի մատուցած կազմակերպության միջոցով` առանց պայմանագրի:
3. Տվյալ բնագավառում իրականացվող քաղաքականությունը. ««Լեռնային Հայաստան» հանգստյան տուն» պետական հիմնարկում 2020 թվականին մարտական գործողությունների ընթացքում հոգեբանական տրավմաներ կամ հետտրավմատիկ ստրեսային խանգարումներ ունեցող զինծառայողների հոգեբանական առողջության վերականգնումը:
         4. Կարգավորման նպատակը և բնույթը. Որոշման նախագծի ընդունումը կապահովի ««Լեռնային Հայաստան» հանգստյան տուն» պետական հիմնարկում 2020 թվականին մարտական գործողությունների ընթացքում հոգեբանական տրավմաներ կամ հետտրավմատիկ ստրեսային խանգարումներ ունեցող զինծառայողների 2020թ. նոյեմբերի 10-ից մինչև 2021թ. մայիսի 31-ը հոգեբանական առողջությունը վերականգնելու ժամանակահատվածում փաստացի մատուցված 19.697 մարդ/օր սննդի պատրաստման ծառայության դիմաց պայմանագրային պարտավորությունների ստանձնումը և դրանց կատարումը: Ներկա պահին զինված ուժերում կիրառվող սննդի մատուցման ծառայության մեկ/մարդ օրվա արժեքը` 3000 դրամ հաշվարկով ընդհանուր ծախսերը կկազմեն 59.091,0 հազ.դրամ, որը նախատեսվում է ֆինանսավորել «55321100/1. սննդի պատրաստման ծառայություններ» անվանտողից նվազեցումների հաշվին:
07.06.2021թ. N ԲՄԾՁԲ-21-7/2-1 պայմանագրի նվազեցումն իրականացվելու է ՀՀ կառավարության 04/05/2017թ. N 526-Ն որոշմամբ հաստատված կարգի 33-րդ կետի 9-րդ ենթակետով սահմանված կարգով` երկկողմ համաձայնությամբ մասնակի լուծելու հիմքով:  

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2021 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ .

Նախագծի ընդունումը չի բխում ռազմավարական փաստաթղթերից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
